
( ৬২ )



মহিলাগণের সহিত আলাপ পরিচয় করিয়া তাঁহাদিগকে সদনুষ্ঠান সাধনে অধিকতর উৎসাহ দেন। অনন্তর তথাকার কারাগারে গমন করিয়া বন্দিনীগণের নিকট করুণরসপূর্ণ এক ধর্ম্মোপদেশ পাঠ করেন; উহা শ্রবণে কি কারাবাসিনী কামিনী, কি নাগরিকগণ সকলেই বিমোহিত হইয়া অশ্রুপাত করিয়াছিল। অতঃপর ফ্রাই, জর্ম্মনি দেশে গমন করেন। তদ্দেশীয় সমুদায় লোকের নিকট তিনি বিশিষ্ট রূপে সমাদৃতা হন। তথায় প্রত্যুষে প্রকাশ্য পথে ভ্রমণ করিতে করিতে দীনহীনদিগের সহিত ধর্ম্ম বিষয়ের কথোপকথন এবং প্রদোষ কালে রাজভবনে রাজা ও রাজপরিবারে বেষ্টিত হইয়া নানাবিধ শুভকার্য্য সম্পাদনের আলোচনা করিতেন।

 তথা হইতে ফ্রাই প্রুসিয়া রাজ্য পরিভ্রমণ করিয়া ডেন্মার্ক দেশে উপস্থিত হন। ঐ দেশের রাজমহিষী তাঁহার আগমন বার্ত্তা প্রাপ্ত স্বয়ং অগ্রসর হইয়া যথেষ্ট অভ্যর্থনা সহকারে তাঁহাকে রাজ প্রাসাদে আনয়ন করেন। অনন্তর রাজা ও মহিষী উভয়ে তাঁহার সহিত আহারাদি সমাপন করিয়া তাঁহাকে রাণীর সংস্থাপিত একটী অনাথবিদ্যালয় দেখাইতে লইয়া যান। ফ্রাই সেই বিদ্যালয়ের শিক্ষাপ্রণালী ও ছাত্রদিগের সম্যক্ জ্ঞানোন্নতি দেখিয়া সন্তুষ্ট চিত্তে রাজ্ঞীকে অগণ্য ধন্যবাদ প্রদান করেন। পরিশেষে ছাত্রদিগকে বিবিধ উপদেশ

		 এই পাতা শেষ সম্পাদিত হয়েছে ১৮:০০টার সময়, ২৩ মার্চ ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

